ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Ընթացիկ իրավիճակը, իրավական ակտի ընդունման անհրաժեշտությունը 
ՀՀ պետական բյուջեից 2022 թվականի համար Քննչական կոմիտեին (այսուհետ` Կոմիտե) տրամադրված ֆինանսական հատկացումների շրջանակներում նախորդ տարի մեկնարկել է Կոմիտեի զինվորական քննչական գլխավոր վարչության 6-րդ կայազորային քննչական բաժնի (Տավուշի մարզ, գյուղ Գետահովիտ) համար տրամադրված նոր շենքի հիմնանորոգման գործընթացը (պայմանագրի գումարը` 107,000.4 հազ. դրամ), որը տվյալ տարածքի բնակլիմայական և շենքի ամրացմամբ պայմանավորված այլ օբյեկտիվ հանգամանքներից ելնելով հնարավոր չի եղել ավարտել նախորդ տարվա ընթացքում (պայմանագրի ժամկետի երկարացմամբ պայմանավորված) ու տեղափոխվել է ընթացիկ տարի և 2023 թվականի բյուջետային հայտում հիշյալ շինարարության ավարտման համար ներառվել է 20,404.5 հազ. դրամի չափով ֆինանսական հատկացում:
Միաժամանակ, 2023 թվականի տարեկան բյուջեով Կոմիտեի Երևան քաղաքի քննչական վարչության Երևան քաղաքի Աջափնյակ և Դավթաշեն վարչական շրջանների քննչական բաժնի (ք. Երևան, Մազմանյան փողոց 3) վարչական շենքի հիմնանորոգման համար նախատեսվել է 58,047.2 հազ. դրամ գումար, իսկ Կոմիտեի Լոռու մարզային քննչական վարչության Ստեփանավանի քննչական բաժնի (ք. Ստեփանավան, Արևելյան փողոց 4) շենքի հիմնանորոգման համար՝ 30,000.0 հազ. դրամ գումար, որոնց պայմանագրերով նախատեսված գումարները կազմում են  համապատասխանաբար 69,734.9 հազ. դրամ (հիմնանորոգման աշխատանքներ՝ 68,983.2 հազ. դրամ, տեխնիկական հսկողություն՝ 344.0 հազ. դրամ, հեղինակային հսկողություն՝ 407.7 հազ դրամ) և 30,250.7 հազ. դրամ (հիմնանորոգման աշխատանքներ՝ 29,880.0 հազ. դրամ, տեխնիկական հսկողություն՝ 198.0 հազ. դրամ, հեղինակային հսկողություն՝ 172.7 հազ դրամ): Ուստի, ներկա պահին անհրաժեշտ է կատարել վերաբաշխում և 11,938.4 հազ. դրամի չափով գումար տրամադրել Աջափնյակ և Դավթաշեն վարչական շրջանների, ինչպես նաև Ստեփանավանի քննչական բաժինների հիմնանորոգման պայմանագրային գումարներն ապահովելու համար:
[bookmark: _GoBack]Միաժամանակ, հարկ է նշել նաև այն հանգամանքը, որ Երևան քաղաքի Աջափնյակ և Դավթաշեն վարչական շրջանների քննչական բաժնի (ք. Երևան, Մազմանյան փողոց 3) վարչական շենքի հիմնանորոգման Շինարարական աշխատանքների ընթացքում պարզվել է, որ անհրաժեշտություն է առաջանում շենքում ունենալ գազամատակարարման հոսքագիծ, շինության էսթետիկ տեսքի պահպանման առումով նորոգման կարիք ունի նաև շենքի տանիքի մի հատվածը, ինչպես նաև հետագա քննարկումները բերել են այն համոզման, որ Կոմիտեի հիշյալ ստորաբաժանման աշխատանքների պատշաճ կազմակերպման համար առավել ցանկալի է ունենալ լիովին կահավորված առանձին մուտք` շենքի ճակատային հատվածի հակառակ կողմում: Հիշյալ պահանջները ձևավորվելու արդյունքում կատարվել են հաշվարկներ, որի համաձայն առաջարկվում է գազիֆիկացման համար հատկացնել 1,568.6 հազ դրամ (գազաֆիկացման աշխատանքներ՝ 1,522.8 հազ. դրամ, տեխնիկական հսկողություն՝ 35.3 հազ. դրամ, հեղինակային հսկողություն՝ 10.5 հազ. դրամ, պայմանագիրը և նախահաշիվը կցվում է), տանիքի նորոգման համար` 12,932.6 հազ. դրամ (տանիքի նորոգման աշխատանքներ՝ 12,620.8 հազ. դրամ, տեխնիկական հսկողություն՝ 239.8 հազ. դրամ, հեղինակային հսկողություն՝ 72.0 հազ. դրամ, նախահաշիվը կցվում է), իսկ առանձնացված նոր մուտքի կահավորման համար, օրենքով սահմանված կարգով, կատարել շինարարության պայմանագրային արժեքի 10 տոկոսի չափով թույլատրելի հավելում` 6,973.5 հազ. դրամի չափով (հիմնանորոգման աշխատանքներ՝ 6,898.3 հազ. դրամ, տեխնիկական հսկողություն՝ 34.4 հազ. դրամ, հեղինակային հսկողություն՝ 40.8 հազ. դրամ):
ՀՀ կառավարության 2023 թվականի մայիսի 4-ի N 680-Ա որոշմամբ քաղ. Երևան, Կենտրոն, Խանջյան փողոց 43 շենք, 17 շինությունն ամրացվել է Կոմիտեին: Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական առաջին, երկրորդ և երրորդ բաժինների աշխատանքային ծանրաբեռնվածությունը թուլացնելու, նույն շենքում գերհագեցած վիճակում գործող երեք ստորաբաժանումներից մեկը վերոգրյալ շինություն տեղափոխելու հանգամանքով պայմանավորված` հրատապ անհրաժեշտություն է առաջացել նշյալ շենքում կատարել հիմնանորոգման աշխատանքներ: Հիմնանորոգման աշխատանքների համար պահանջվելու է շուրջ 58,312.3 հազ. դրամ գումար  (հիմնանորոգման աշխատանքներ՝ 56,973.6 հազ. դրամ, տեխնիկական հսկողություն՝ 1,004.0 հազ. դրամ, հեղինակային հսկողություն՝ 334.7 հազ. դրամ, պայմանագիրը և նախագծա-նախահաշվային փաստաթղթերը կցվում են):
Ելնելով վերոգրյալից՝ առաջացել է 91,725.4 հազ. դրամի վերաբաշխման անհրաժեշտություն: 
Իրավական ակտի նախագծի ընդունման անհրաժեշտությունը պայմանավորված է վերոնշյալ հանգամանքներով:


2. Առաջարկվող կարգավորման բնույթը.
Առաջարկվող նախագծով նախատեսվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում կատարել վերաբաշխում, փոփոխություններ և լրացում, Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշման NN 3, 4, 5, 9, 9.1, 10 հավելվածներում կատարել փոփոխություններ և լրացումներ՝ Կոմիտեի շենքային պայմանները բարելավելու նպատակով:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Կոմիտեի կողմից:

4. Ակնկալվող արդյունքը.
Նախագծի ընդունմամբ կբարելավեն Կոմիտեի շենքային պայմանները:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ: 
7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
	Նախագծի ընդունումը չի բխում ռազմավարական փաստաթղթերից:

Քննչական կոմիտե
